
	1. Արտաքին գործերի նախարարություն
	21.06.2023թ.

	
	N1111/32311-23

	Հայաստանի Հանրապետության և Եվրոպական հանձնաժողովի միջև ստորագրվելիք «Հայաստանում ԵՄ աջակցությունը կրթությանը» ֆինանսավորման համաձայնագրով նախատեսվում է բյուջետային աջակցություն տրամադրել ՀՀ կառավարությանը՝ կրթության ոլորտի բարեփոխումների համար: 

Գործողության հիմնական նպատակն է բարձրացնել Հայաստանի կրթական համակարգի մրցունակությունը՝ 2021-2026 թվականների Կառավարության ծրագրով սահմանված կրթական բարեփոխումներին եւ մասնավորապես՝ Հայաստանի Հանրապետության կրթության մինչև 2030 թվականի զարգացման պետական ծրագրին համապատասխան:

Սույն գործողությանը ԵՄ բյուջետային օժանդակության ընդհանուր գումարը կազմում է 32 000 000 եվրո:

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև «Հայաստանում ԵՄ աջակցությունը կրթությանը» ֆինանսավորման համաձայնագրի ստորագրումը։
	Ընդունվել է ի գիտություն:

	2. Արդարադատության նախարարություն
	21.06.2023թ.

	
	N/14.2/30252-2023

	Նախագիծը չի պարունակում է Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:
	Ընդունվել է ի գիտություն:

	3. Ֆինանսների նախարարություն
	06.07.2023թ.

	
	N01/5-2/13333-2023 

	Հայաստանի Հանրապետության և Եվրոպական հանձնաժողովի միջև «Հայաստանում ԵՄ աջակցությունը կրթությանը» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	19.06.2023թ.

	
	NԳՍ//18077-2023

	«Հայաստանում ԵՄ աջակցությունը կրթությանը» բյուջետային աջակցության դրամաշնորհային ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5.1. ՀՀ կրթության, գիտության, մշակույթի և սպորտի նախարարություն
	22.06.2023թ.

	
	N01/09.3/15801-2023

	Հաշվի առնելով այն հանգամանքը, որ Հայաստանի Հանրապետության կրթական համակարգի մրցունակության բարձրացմանն ուղղված Հայաստանի Հանրապետության և Եվրոպական հանձնաժողովի միջև կնքվելիք «Հայաստանում ԵՄ աջակցությունը կրթությանը» բյուջետային աջակցության դրամաշնորհային ֆինանսավորման համաձայնագիրը տրամադրվել է սույն թվականի երկրորդ եռամսյակի ավարտին՝ առաջարկում եմ կազմակերպել քննարկում՝ համաձայնագրում փոփոխություններ կատարելու նպատակով՝ համաձայն կից ներկայացվող առաջարկների.

· Համաձայնագրի Հավելված 1-ում նշված է «Կմշակվի եւ փորձնական կգործարկվի դպրոցական փոխադրման համակարգ՝ որպես այս գործողության մաս։ Գյուղերի եւ դպրոցների միջև առավելագույն հեռավորությունը պետք է լինի ոչ ավելի, քան 12 կմ», սակայն Արարատի, Կոտայքի, Գեղարքունիքի և Կապանի կլաստերներում առկա են ավելի մեծ հեռավորություններ գյուղերի միջև, առավելագույնը Կապան համայնքի Աղվանի-Նորաշեն հեռավորությունն է, որը 20.3 կմ է:

· Բյուջետային աջակցության վերաբերյալ հավելվածում.

- 2-րդ կետով սահմանված Հատկացումների ինդիկատիվ ժամանակացույցով նախատեսվում է ֆիքսված տրանշ 5 մլն եվրոյի չափով 2023թ.-ի 1-ին եռամսյակում, սակայն 1-ին եռամսյակն արդեն ավարտվել է:

- Փոփոխական տրանշի կատարողական ցուցանիշների համառոտ աղյուսակում նշվում է, որ մինչև 2023թ.-ի սեպտեմբեր որպես Կապանի տարածաշրջանի օպտիմալացման փորձնական ծրագրի մաս՝ առնվազն 7 դպրոցներում պետք է սկսված լինեն շինարարական/ հիմնանորոգման աշխատանքները, սակայն դա անհնար է, քանի որ դեռ նոր է մեկնարկում նախագծման գործընթացը: Հետևաբար և 2024թ.-ին հնարավոր չէ ապահովել շինարարական աշխատանքների 50%-ը: Առավելագույնը կարող է լինել 25-30%, իսկ 2025թ.-ին՝ 65-70%: Այդ նույն տոկոսները նշված են նաև «Ցուցանիշ թիվ 1. Հանրակրթական դպրոցների ցանցի օպտիմալացում» աղյուսակում (էջ 10):

· Առաջարկում եմ վերանայել նաև «Կապանում 13 դպրոցում շինարարական աշխատանքների կատարում» ցուցանիշը, քանի որ համաձայնագրի շրջանառման ընթացքում Կապանում ընտրված կլաստերների թիվը փոխվել է. Կառուցվելու է 7 գյուղական կրթահամալիր և 2 քաղաքային դպրոց:
	Չի ընդունվել: 
ԿԳՄՍՆ դիրքորոշումը փոփոխվել է վերջինիս պաշտոնական հաջորդ գրությամբ:

	5.2. ՀՀ կրթության, գիտության, մշակույթի և սպորտի նախարարություն
	28.06.2023թ.

	
	N01/09.3/16382-2023

	Հայաստանի Հանրապետության կրթական համակարգի մրցունակության բարձրացմանն ուղղված Հայաստանի Հանրապետության և Եվրոպական հանձնաժողովի միջև կնքվելիք «Հայաստանում ԵՄ աջակցությունը կրթությանը» բյուջետային աջակցության դրամաշնորհային ֆինանսավորման համաձայնագրի վերաբերյալ ՀՀ կրթության, գիտության, մշակույթի և սպորտի նախարարությունը ընդհանուր առմամբ առարկություններ չունի, միաժամանակ առաջարկում եմ համաձայնագրի ստորագրումից հետո քննարկել նախորդ գրությամբ ներկայացված դիտարկումները՝ համաձայնագրի որոշ դրույթների իրականացման ընթացքի վերաբերյալ։
	Ընդունվել է ի գիտություն:


